
Sesi wa xibombi
Esther Maluleke
Catherine Groenewald

Xitsonga First paragraphs



Malume Rhulani na Singita va ya emolweni.

Singita u languta ehandle, a vona vanhu va
hundza.

Singita u vulavula hi mbilu a ku, “Loko ni kula ni
lava ku fana na sesi lavaya va nga luka misisi.”

“Phela bandi ra yena lero tshwuka ri fambelana
kahle na rhoko ya yena ya xilamula,” ku vula
Singita hi mbilu.

“U na xibekani xo saseka. Hambi a nga va a
cherile yini endzeni ka xibekanini,” Singita a
tivutisa.

“Swi fanele swi nga olovi ku famba hi
tikwayikwayi!” ku vula Singita hi mbilu.

Kutani sesi luya a yima a languta swigqoko.

“Mmh, ni navela onge a ngo xava xigqoko lexiya
xa xitshopana lexi nga lahaya fasitereni,” ku
ehleketa Singita.

Loko Malume Rhulani na Singita va karhi va
hundza, sesi lavaya a va ri ku lunghiseni ka
misisi.

Kutani xibekana lexi a xi manyile hi khehele xi
nyumbhuka.

Loko xibekani xi nga si khumbha ehansi, sesi a
tshambuluta voko a xi gava.

Sesi va n’wayitela loko va karhi va tilunghisa
tisuruvele ta vona leto hatima erivonini.

Singita na yena a n’wayitela.

Kutani movha wu ya emahlweni, Singita a nga
ha koti ku vona sesi lavaya va xibombi.

